
ᓯᕗᓕᖅᑎᒧᑦ ᐅᖃᐅᓯᐅᔪᑦ 

 

ᐃᓗᐊᓃᑦᑐᖃᖅᑐᖅ ᐃᒪᕐᒧᑦ ᓚᐃᓴᑖᕋᓲᑎᒥᒃ ᑲᖏᖅᖠᓂᕐᒥᐅᑦ ᕼᐋᒻᓚᑦᑯᖏᓐᓄᑦ, ᓄᓇᕗᑦ ᒐᕙᒪᒃᑯᓐᓂ 

ᑭᒡᒐᖅᑐᐃᓪᓗᑎᒃ. ᓄᓇᕗᑦ ᒐᕙᒪᒃᑯᑦ ᕿᓂᓕᖅᐳᑦ ᐊᕐᕌᒍᓄᑦ ᑕᓪᓕᒪᓄᑦ ᓚᐃᓴᖓᓄᑦ ᓄᑖᙳᕆᐊᕈᑎᒃᓴᒥᒃ 

ᐊᓯᔾᔨᕆᐊᖅᑕᐅᔾᔪᑎᒃᓴᒥᓪᓗ. ᓚᐃᓴᖓ ᑐᕌᖓᓂᐊᖅᐳᖅ ᐃᒪᕐᒥᒃ ᒥᓪᓗᐊᖅᐸᓪᓕᐊᓂᕐᒧᑦ, 

ᐃᒪᑦᑎᐊᕙᓕᐅᕈᑎᒧᑦ ᐃᒥᖅᑕᕐᓂᕐᒧᓪᓗ, ᐊᒻᒪ ᓄᓇᓕᖕᓂ ᑯᕕᖅᑕᖅᑕᐅᕙᓪᓕᐊᔪᒧᑦ 

ᓴᓗᒻᒪᖅᓴᐃᕙᓪᓕᐊᕙᒃᑐᒧᑦ ᐊᒻᒪ ᐊᒃᑕᖅᑕᐅᕙᒃᑐᓄᑦ ᑲᖏᖅᖠᓂᕐᒥᐅᑦ ᓄᓇᓕᖏᓐᓂ, ᓄᓇᕗᑦ ᒐᕙᒪᖓᓄᑦ 

ᐊᐅᓚᑕᐅᔪᒥ ᕼᐋᒻᓚᑦᑯᓐᓄᑦ.   

 

ᑲᖏᖅᖠᓂᕐᒥ ᓂᐱᓴ ᑕᓯᕐᒧᑦ ᐃᒥᖅᑕᖃᑦᑕᖅᐳᑦ, 2-ᑭᓚᒦᑕᓂᒃ ᓄᓇᓕᖕᓄᑦ ᐅᖓᓯᖕᓂᓕᖕᒥᒃ. 

ᐃᒪᖃᖅᑎᑕᐅᕙᒃᐳᑦ ᑯᕕᖅᑕᖅᐸᓪᓕᐊᕙᒃᖢᑎᒡᓗ ᐅᔅᓯᒃᓴᖅᓯᒪᑦᑎᐊᖅᑐᒥᒃ ᓱᓪᓗᑯᑖᒥ ᓯᓕᒃᑐᒥᒃ ᐊᑐᖅᖢᑎᒃ 

ᐆᓇᔪᒃᑐᒥᒃ ᐃᖏᕐᕋᑎᑦᑎᕙᒃᖢᓂ ᖁᐊᔾᔭᐃᒃᑯᑎᒋᓪᓗᓂᐅᒃ. ᐅᓄᙱᑦᑐᐃᑦ ᓱᓕ ᓄᓇᒃᑰᕈᑎᒃᑯᑦ 

ᐃᒥᖅᑕᖅᑕᐅᕙᒃᐳᑦ ᑯᕕᖅᑕᖅᑕᐅᕙᒃᖢᑎᒡᓗ. ᐃᓚᐃᓐᓇᖓ ᒥᓪᓗᐊᖅᑕᐅᕙᓪᓕᐊᔪᖅ 

ᓴᓗᒻᒪᖅᓴᐃᕝᕕᖕᒧᐊᖅᑕᐅᕙᓪᓕᐊᕙᒃᐳᑦ ᓴᓗᒻᒪᖅᓴᖅᑕᐅᕙᒃᖢᓂ ᐊᐅᓚᐅᑎᒨᖅᑐᒧᑦ 

ᐅᐃᔾᔮᖅᐸᓪᓕᐊᑎᑦᑎᕙᒃᑐᒧᑦ. ᑯᕕᖅᑕᖅᑕᐅᔪᒥ ᑕᖏᓖᑦ ᐲᔭᖅᑕᐅᕙᓪᓕᐊᓪᓗᑎᒃ ᑲᖏᖅᖢᐊᓗᖕᒧᑦ 

ᑯᕕᔭᐅᓚᐅᙱᓐᓂᖓᓂ, 500-ᒦᑕᓂᒃ ᓯᒡᔭᖓᓄᑦ ᐅᖓᓯᖕᓂᓕᖕᒧᑦ.    

 

ᓚᐃᓴᓐᔅᒧᑦ ᐃᓚᒋᔭᐅᓪᓗᓂ, ᓄᓇᕗᑦ ᒐᕙᒪᒃᑯᑦ ᕿᓂᕆᕗᑦ ᐊᖏᒡᓕᒋᐊᕈᑎᒃᓴᒥᒃ ᐃᒪᕐᒥᒃ 

ᒥᓪᓗᐊᖅᐸᓪᓕᐊᕙᒃᑕᒥᓄᑦ 850,000 m3-ᒧᑦ ᐊᕐᕌᒍᓕᒫᒧᑦ ᓄᓇᓕᖕᓂ ᐃᓄᒋᐊᒃᓯᕙᓪᓕᐊᔪᑦ 

ᐱᔨᑦᑎᕋᖅᑕᐅᑦᑎᐊᖁᓪᓗᒋᑦ. ᐊᖏᒡᓕᒋᐊᖅᑎᑕᐅᓂᖓ ᐊᒃᑐᐃᓂᖃᓗᐊᕋᔭᙱᑦᑐᖅ ᓂᐱᓴ ᑕᓯᕐᒧᑦ.  

 

ᐱᓕᕆᐊᖑᔪᓕᒫᑦ ᐊᒃᑐᐃᓂᖃᓗᐊᔾᔮᙱᓚᖅ ᐃᒪᐅᑉ ᐱᐅᓂᖓᓄᑦ, ᐊᖏᓂᖓᓄᑦ ᑯᕕᕙᓪᓕᐊᓂᖓᓄᓪᓗ 

ᐃᓄᐃᑦ ᓇᖕᒥᓂᖁᑎᖏᓐᓄᑦ ᓄᓇᓄᑦ. 

 


